
 

  

 

 

 

 

 

Ara dadyi ẽbẽra de o kawa pananĩra dadyiraba kawasid̶aa drõaẽnaed̶aʌba, dadyirã dyibarirãneba, 
ãdyirãba bid̶a ara ãdyirã dyibarirãneba kawaped̶ad̶a basia. Maʌ ̃de ãdyia oped̶ad̶ara bio darã droa 
marẽa dji bakurura ãdyirãba jʌrʌbadaa jed̶eko biad̶e. Maʌ ̃jede̶ko biara ãdyirãba jarabadaa jed̶eko 
paĩmada. arewarid̶a karea ewari ubea basira ara maʌd̃a ãdyirãba dyi bakurura jʌrʌbadyid̶aa. Dyi 
drõarãba jarabadaa mawã od̶aẽbaibʌrʌ maʌ ̃dera dãrãene juma ãrĩ tabe̶ida. Maʌ ̃bẽrã ãdyirãba 
wãrada bio kĩrãkuita akʌbadaa maʌ ̃bakuru b̶ʌatud̶ira jed̶eko biad̶e. Wãrada ãdyia de oped̶ad̶ara 
akʌd̶ibʌrʌ bio dãrã droabadaa. Id̶i ewarid̶e maʌg̃ʌda kĩrakuitad̶akade̶ba ãdyiraba de oped̶ad̶ara ara 
maʌd̃adãrẽne juma arĩtab̶ebadaa.  

  
Jũma ãdyia de od̶ikarea bemara edabadaa mea oid̶e bio tʌmʌ. Maʌd̃a bio isabe b̶ʌatud̶ida panʌã 
dji ewarira arĩnaẽna, dyi de jĩrũda, dyi obeoda, champlonada, dyi jũrã pichida, dyi jũrã dromada. 
Maʌ ̃dyi jũrãdromara edabadaa dyi de adaũ jũrãni karea. Mamabʌrʌ jũma dyi obeora ʌr̃ʌ pãrãjʌ 
kob̶eabaria. Dji de jĩrũ karea jʌrʌbadaa bakuru zareada. Ãĩbẽrã kirada, drũdauda wa cocoboloda. 
Dji pikiwara ara maʌ ̃kĩrãka bio jede̶ko biad̶e tʌbadaa. Mawã oda̶ẽ baibʌrʌ ab̶ed̶a dãrãene juma 
tʌdʌ̶gʌzoa ped̶a jumã arĩtab̶eya maʌ ̃dera. 

 
Ara maʌ ̃kĩrãca dyi oboe sida̶ juma jed̶eko biad̶e b̶ʌatubadaa, jumã bʌatʌped̶ad̶a baibʌrʌ, jẽruarẽ 
tʌbadaa dyi keduada dyi dera maʌ ̃keduaba joadi̶ karea. Bio ãrõmoa joabadaa maʌ ̃dera zowarã 
marẽa bio darã ba̶imina. Mãwã joaped̶ad̶a karea ʌk̃ʌrʌba dyi de boro ʌr̃ʌ ̃ĩbada batabadaa karagaba 
dyi keduara korãna marẽã. Pãrãpeda̶d̶a karea jʌãbadaa domia ab̶a wa ume, mawãnacare maʌ ̃dera 
jʌrabadaa. Maʌ ̃misa wad̶ibida̶ ni ab̶aʌda maʌ ̃ded̶e diguid̶ʌ wanakara panʌã. Dyi dera jʌraped̶ad̶a 
kareabʌrʌ poya maʌ ̃dejanẽ poya kaĩne wãnida panʌã maʌ ̃misara dedomade kob̶aida b̶ʌa. 

 

 

 

  

 


